
блудэ туэйя; и кіе найхтлат ратканч капге, тэт туяшт
блудэ.

33. Вялъ тій кулыйт, цялхканч ляй поарсійт: іель мэнэ пайель Иммель-сане, а тіевт иджант Иммель-сане Иммель эвдест.

34. А мун цялкам тійе: іель кліендэд нк мэн віерьт: ни эльмійн, тэн-гуэйк што сон ли Иммель ыштем-сай;

35. Ни іемнійн, тэн-гуэйк што сонэ юльксае ліеб; ни Іерусалимыйн, што сон ли шур царэ лэнь.

36. Ни уйвинант іель кліендэд, тэн-гуэйк што ык уэй ни эвт вупт туешед вилкден или чахпден.

37. А ань нит лянч тинэ сань: ли, ли, иллях, иллях; а ми ли тан элэ, тэт ли нюэзест.

38. Тій кулыйт што ляй цялхканч: чальм чальме сайя и пань пане сайя.

39. А мун тійе сарнам: іеле вуэстласьт нюзійн. Ну кіе тонэ часк уэльгис-піель нирре, кавест сонне и нумпь піель.

40. И кіе татаст тоныйн суттэттед, и вальтед тонст пайт, аньт сонне и олгельт асгійдант.

41. І кіе тонэ вулгахт соныйн ваньцед эвт вирст, ваньц соныйн кухт.

42. Аньт тэз, ку тонст ан, и тесьт ку тонст тахт лайнас вальтед, іель коввес паго.

43. Тій кулыйт, што ляй цялхканч: шабешт иджант алвдес и куньт ніене иджант пас-олмо элэ.

44. А мун цялкам тійе: шабшеккед иджант пасолмыйт, блавэсловвед кук тиныйт кордин, туйшеккед сійе пуре, кук тиныйт іеб шабешт, и коммердэллэд тэй эвтель, кук тиныйт чудзъхэллэб и выхчтеб:

45. Што шэнтчиппед альм-аджант алькен; тэн гуэйк што сон пахк пяйвась пайнед пасникій алвн и пурій алвн, и вулкхал абрь вуйк-олмый элэ и віерь-олмы й элэ.

